
                Aula de Música

III CICLO DE NOVOS INTÉRPRETES

NA UNIVERSIDADE DA CORUÑA

De marzo a xuño de 2009

Igrexa da Venerable Orde Terceira

Paraninfo da Reitoría, A Maestranza

Salón de Actos do Conservatorio Profesional

Entrada libre e gratuíta

A Coruña

PRESENTACIÓN

A Aula de Música da Vicerreitoría de Cultura e Comunicación da Universidade da Coruña, co afán de promover as novas xeracións de músicos, vén de preparar con ilusión e confianza o III Ciclo de Novos Intérpretes. Nel preséntanse tres grupos de cámara formados por estudantes e licenciados (un deles conta coa colaboración de dous profesores) do Ensino Superior de Música en Galicia (conservatorios da Coruña e Vigo e Escola de Altos Estudos Musicais de Santiago de Compostela) e do País Vasco (Musikene). O ciclo será clausurado, como xa vén sendo habitual, pola Orquestra de Cámara da UDC, unha formación que conta con algo máis de dous anos de andaina. A novidade deste ano é a participación do noso coro, o Coro Universitario da Coruña, coa interpretación dunha obra completa: a Oda Come Ye Sons of Art do compositor británico Henry Purcell, xunto á Orquestra de Cámara da UDC e a tres novos solistas vocais galegos. Neste concerto colabora o Coro de Cámara da Coruña.

Con todos eles se configurou un ciclo que cumpre xa tres anos. Pensamos que boa parte dese colectivo de novos intérpretes serán os profesionais do mañá. Desde a Aula de Música da Vicerreitoría de Cultura e Comunicación estamos convencidos do que lles poden ofrecer ao público universitario, e como non, ao público da cidade. A resposta queda na asistencia e goce dese público aos concertos que se programaron, e aos que eles e elas dedicaron moitas horas de estudo e de ensaio. Invitámosvos a que asistades con respecto e actitude positiva aos concertos, e se cadra volveredes unha segunda vez, unha terceira... por que non? Nunca é tarde para descubrir a música.

Julián Jesús Pérez Fernández

Director da Aula de Música

Vicerreitoría de Cultura e Comunicación

A dirección da Aula de Música da Vicerreitoría de Cultura e Comunicación non se fai responsable dos posibles problemas alleos que poidan xurdir para a axeitada celebración dos concertos programados. Así mesmo, resérvase o dereito de modificar os días, as datas ou os repertorios por causas xustificadas, do que se compromete a informar no momento oportuno.

PROGRAMA XERAL

PRIMEIRO CONCERTO: mércores, 25 de marzo de 2009

Na Igrexa da Venerable Orde Terceira ás 20.30 h

Cuartetos de Boccherini, Beethoven e Piazzolla

INTÉRPRETES: Cuarteto Kandinsky 

                            Antón Carballo, violín, 

                            Ana María Martínez Sedes, violín 

                            Raquel San Pedro del Castillo, viola  

                            Juan Antonio Almarza, violoncello

SEGUNDO CONCERTO: mércores, 22 de abril de 2009

Na Igrexa da Venerable Orde Terceira ás 20.30 h

Tríos para cordas de Haydn e Piazzolla

INTÉRPRETES: Tan-go! 

                            Mario Diz, violín

                            Juan Barbero, viola 

                            Mabel Carro, violoncello

TERCEIRO CONCERTO: mércores, 6 de maio de 2009 

No Paraninfo da Reitoría (A Maestranza) ás 20.30 h.

Tríos de Beethoven e Zemlinski

INTÉRPRETES: Dolores García, clarinete

                            Carme Tubío, violoncello

                            Federico Mosquera, piano

CUARTO CONCERTO: sábado, 13 de xuño de 2009 

No Salón de Actos do Conservatorio Profesional de Música ás 20.30 h.

Obras de Händel, Grieg e Gaos para orquestra de cámara

Oda “Come Ye Sons of Art” de Purcell

INTÉRPRETES: 

Mónica Pérez. Soprano, 

Pablo M. Carreira, contratenor 

Pedro Martínez Tapia, barítono

Coro Universitario da Coruña e Coro de Cámara da Coruña

Orquestra de Cámara da Universidade da Coruña

Julián Jesús Pérez, director

PRIMEIRO CONCERTO: Cuartetos de Boccherini, Beethoven e Piazzolla

Día e hora: mércores 25 de marzo ás 20.30 h

Lugar: Igrexa da Venerable Orde Terceira

Cuarteto in G minor, Op. 33, No. 5 ............................................ L. BOCCHERINI

1743-1805

· Allegro comodo

· Andantino

· Minuetto con moto

· Allegro Giusto

Cuarteto Op. 18 No. 3 ......................................................... L. van BEETHOVEN 1770-1827

· Allegro

· Andante con moto

· Allegro

· Presto

Four forTango ………………………….…………………………….. A. PIAZZOLLA

1921-1992 

 

INTÉRPRETES: Cuarteto Kandinsky

Ana María Martínez Sedes, violín

Antón Carballo González, viola

Raquel San Pedro del Castillo, viola

Juan Antonio Almarza, violoncello

CUARTETO KANDINSKY

Integrado por catro músicos/as novos/as vinculados/as á cidade da Coruña, o Cuarteto Kandinsky nace coa vocación de formación estable, co propósito de achegar o gran repertorio para cuarteto de corda ao público. A de hoxe é a súa primeira aparición en público.
ANA MARÍA MARTÍNEZ SEDES, violín

Nace en Santiago de Compostela en 1984. Comeza os seus estudos de violín aos seis anos de idade no Conservatorio Profesional de Música de Lugo.

A súa formación orquestral comeza con doce anos de idade, tras ser seleccionada e recibir unha bolsa do IGAEM para desenvolver un programa orquestral para a creación da Orquestra Nova da Sinfónica de Galicia en 1997. No ano 2001 entra a formar parte desta orquestra. En xuño de 2002 ingresa na Escola de Altos Estudos Musicais de Galicia (Santiago de Compostela) e obtén o primeiro posto na sección de violíns. Recibiu clases da profesora Adriana Winkler, membro da Real Filharmonía de Galicia. En novembro de 2004 é seleccionada pola Joven Orquesta Nacional de España, da que foi concertino e coa que participa en xiras por todo o mundo.

Con quince anos de idade é invitada pola Orquestra Sinfónica Prokofiev da Filharmónica de Donestk (Ucraína), para interpretar concertos como violín solista. Así mesmo recibiu unha bolsa da Fundación Caixa Galicia para realizar concertos de música de cámara por toda a comunidade.

É invitada por orquestras profesionais como a Orquestra Sinfónica de Porto, a Real Filharmonía de Galicia e a Orquesta Sinfónica de Tenerife. Así mesmo, forma parte da Orquestra de Cámara Galega.

Rematou a súa carreira de violín no Conservatorio Superior de Música da Coruña coa cualificación de sobresaliente, e obtivo o Premio de Excelencia Musical da Fundación Caixanova e o Premio da Fundación Paideia, polo que gravou un CD no estudo de gravación Mans da dita Fundación. 

Recentemente, e tras superar unhas duras probas de selección, foi aceptada por unha das escolas máis prestixiosas do mundo, a Guildhall Scholl of Music and Drama, e recibe clases de mestres como K. Smietana.

ANTÓN CARBALLO GONZÁLEZ, violín  

Naceu na Coruña en 1984. Finalizou o grao superior no Conservatorio Superior do País Vasco (Musikene) coa prestixiosa profesora Keiko Wataya (que se formou con concertistas de altura, como Ferras, Szigetti, Boulanger e Sandor Vegh) e a súa asistente Elena Satue (actual principal de segundos violíns da OSG). Estudou na Escola de Altos Estudos Musicais de Galicia cunha bolsa do IGAEM coa profesora Anca Smeu (axudante de concertino da Real Filharmonía de Galicia).

Pertenceu a  orquestras como a Orquestra Nova de Galicia e Joven Orquesta Nacional de España (JONDE). Colaborou coa Real Filharmonía de Galicia, coas Orquestras Sinfónicas de Euskadi e da ESMAE de Porto, co Conductus Ensemble e coas Novas Orquestas Sinfónicas de Asturias e Noruega.

Fóra de España actuou no Young Euro Classic Festival de Berlín (Alemaña), no Festival de verán de Chester (Inglaterra), no International Youth Festival de Aberdeen (Escocia), no Auditorio do Real Conservatorio de Bruxelas (Bélxica),  no Auditorio do Real Circo de Jules Verne de Amiens (Francia), e no Festival Internacional da Cultura en Oslo, Elverum e Stavanger (Noruega).

Asistiu a cursos de técnica e interpretación violinística con pedagogos e concertistas como Marc Kaplan, Lev Chistiakov, Amayak Durgaryan, Sergio Castro, Marcelino García, Anna Baguet, Corrado Bolsi, etc. Recibiu clases de repertorio orquestral con prestixiosos intérpretes de altura, como Hae Sun Kang, Maryvonne le Dizes, Wieslaw Rekucki, Sergei Teslia, Joan Lluis Jolda, Tinta Schmidt von Altenstadt, Mauro Rossi, Fran di Polo, entre outros.

Actuou como solista para a Fundación Teresa Berganza, na Fundación Marcelino Botín, no Museo de Belas Artes e no Teatro Rosalía de Castro da Coruña, nos Conservatorios de Culleredo e Superior do País Vasco (Musikene), na Sala Mozart do Auditorio de Galicia, no Auditorio da Escola de Altos Estudos Musicais e no Salón Teatro de Santiago de Compostela, etc.

Foi finalista no concurso de música de cámara Rotary Sardinero de Santander, polo que actuou no Auditorio da Fundación Botín. 

Tamén recibe clases de violinistas de prestixio en Londres, da altura de Simon Fischer, Kristof Smietana e John Glickman. Acaba de ser admitido na Guidhall School of Music and Drama de Londres e na Manhattan School of Music de Nova York.

Pertence á Orquestra de Cámara Galega, coa que acaba de tocar en Nova York. Actuou recentemente no Carnegie Hall de Nova York, no Arsht Center for the Performing Arts, Knight Concert Hall de Miami e no cárcere de Soto del Real homenaxeando ao mestre J.A. Abreu, Premio Príncipe de Asturias das Artes.

Estudou con Deborah Hamburguer. Actualmente estuda baixo a tutela de James Dalhgreen, concertino da Real Filharmonía de Galicia.

RAQUEL SAN PEDRO DEL CASTILLO, viola

Raquel San Pedro del Castillo, natural de Ávila, comeza os seus estudos musicais aos 8 anos no Conservatorio Profesional de Música Tomás Luis de Victoria de Ávila na especialidade de viola, e amplía os seus estudos musicais no Conservatorio Superior de Música da Coruña, onde obtén unha matrícula de honra no recital de fin de carreira. Ao longo da súa carreira foi membro integrante de diferentes orquestras: Orquesta CEDAM de Madrid, Orquesta Joven de Castilla y León, Orquesta Joven del Principado de Asturias, Orquesta de Música Sacra “La Santa” de Ávila, Orquestra de Cámara Galega (OCGA) e Ensemble 430 de Vigo. Asistiu a diversos cursos de perfeccionamento, tanto na modalidade de viola, con profesores como: Emilio Mateu, José Manuel Román, Luis Magín Muñiz, Jesse Levine, Alejandro Garrido etc., como de música de cámara e orquestra, con Leon Spirer, Anthony Pay, José Luis Estellés etc. Realizou numerosas xiras por España e polo estranxeiro, en cidades como Nova York, Bos Aires, Viena… coa Orquestra de Cámara Galega. Actualmente é primeira viola da OCGA e profesora de viola no  Conservatorio Profesional de Música da Coruña.
JUAN ANTONIO ALMARZA, violoncello

Juan Antonio Almarza, nacido en Madrid, inicia os seus estudos de violoncello con Elías Arizcuren. Posteriores mestres son María de Macedo e Marçal Cervera en Barcelona. Complementa esta formación con masterclass e cursos con violoncellistas da altura de Janos Starker, Bernhard Greenhouse, Patrick e Thomas Demenga, Arto Noras e outros. Titulado superior de violoncello, tamén é licenciado en Historia e Ciencias da Música e enxeñeiro industrial.

Forma parte de conxuntos camerísticos de todo tipo, e abarca un amplo repertorio e cos que tocou concertos en importantes salas españolas: Fundación Juan March, Fundación Botín, Auditorio Nacional de Música etc., e países como Francia, Suíza e Arxentina. Destaca o seu interese pola música contemporánea, en especial a súa colaboración co Ministerio de Asuntos Exteriores e co Instituto Cervantes para a difusión da música española no exterior. Participa en estreas absolutas de compositores como A.G. Acilu, A. Oliver, R. Groba e outros, e foi dedicatario dalgunhas destas obras, incluíndo  a gravación deste repertorio para distintas emisoras de radio e televisión.

Violoncello solista da Orquesta de Cámara de Madrid, foi membro da Orquesta Sinfónica de Castilla y León e colaborou coa Orquesta Sinfónica de Madrid,  coa Real Filharmonía de Galicia, coa Camerata del Prado etc. É colaborador habitual da Orquestra Sinfónica de Galicia.

Compaxina  a súa actividade artística coa docencia. É profesor de violoncello e música de cámara no Conservatorio Profesional de Música da Coruña.

SEGUNDO CONCERTO: Tríos para cordas de Haydn e Piazzolla
No 200 Aniversario da morte de Franz Joseph Haydn

Día e hora: mércores 22 de abril ás 20.30 h

Lugar: Igrexa da Venerable Orde Terceira

I

I Divertimento Nr. 53  ....................................................................... F.J. HAYDN

1732 -1809

· Moderato

· Menuetto – Trio

· Finale

II Divertimento Nr. 87 ....................................................................... F.J. HAYDN

· Adagio

· Allegro di molto

· Menuetto – Trio

III Divertimento Nr. 96 ...................................................................... F.J. HAYDN

· Largo 

· Allegro

II

Tangos -  Selección ..................................................................... A. PIAZZOLLA

1921-1992

· Prepárense

· Tzigane Tango

· Invierno Porteño

· S.V.P. (s´il vous plâite)

· Contrabajeando

· Imperial

INTÉRPRETES: Tan-go!

Mario Diz, violín

Juan Barbero, viola

Mabel Carro, violoncello

MARIO DIZ, violín

Comeza os estudos musicais baixo a man materna e acada o título de violín no Conservatorio Internacional Mayeusis coas máximas cualificacións en Orquestra e Musica de Cámara. Realiza tamén os estudos superiores de viola no CMUS da Coruña e posgrao na Escola de Altos Estudos Musicais de Galicia. Na súa formación participan profesores coa bagaxe de Iurii Radchenko, Iminas Kunscincas, Jeffrey Jonhson, Nataxa Madisson, David Quiggle, David Etheve, entre outros. 

Activamente participa en orquestras como a Orquestra Nova da Sinfónica de Galicia, Real Filharmonía de Galicia, Orquestra Sinfónica de Galicia, Orquestra do Teatro Lírico da Coruña (como concertino), Orquestra de Cámara da UDC, entre outras moitas. En agrupacións de cámara destaca o Trío Trisquel (frauta, viola e arpa) e o Cuarteto Iacobus. Participa tamén en diversas producións e gravacións dedicadas ao cine e ás artes plásticas. Na actualidade exerce o seu labor na didáctica, como coordinador didáctico dos concertos de música animada do MACUF na Coruña e como profesor de violín e viola na Escola Municipal de Santiago de Compostela.

JUAN BARBERO, viola

Juan Barbero, nacido na Coruña, realiza en primeira instancia os estudos de violín e acada o título profesional nesta mesma cidade. Amplía coñecementos en cursos con figuras tan relevantes como  Jean-Luc Ponty, o violinista  Dr. L. Subramaniam e a violinista xaponesa Saeka Matsuyama. Realiza, así mesmo, no CMUS da Coruña, os estudos de viola, onde tamén estuda con profesores da orquestra sinfónica desta cidade, tales como Jeffrey Jonhson e Despina Ionescu, ademais doutros como Eugenia Petrova e Raymond Arteaga.

Ten unha ampla experiencia orquestral. Salienta a Orquestra Sinfónica Segle XXI de Barcelona (2008), Orquestra de Cámara da Universidade da Coruña (2007-2008), Nova Orquestra Galega das Artes (2007), Orquesta Filharmónica Hispalense de Sevilla (2007), Orquestras Sinfónica, de Cordas e Barroca do Conservatorio Superior de Música Manuel Castillo de Sevilla (2006-2007), entre outras moitas. 

Na súa andaina musical cómpre destacar tamén o segundo premio do II Concurso de Creación Musical, organizado polo Conservatorio Profesional de Música de Ferrol (2005). Na actualidade, compaxina os seus estudos de viola coa pertenza á Orquestra de Cámara da UDC e ao grupo Tan-go! que hoxe se nos  presenta.

MABEL CARRO, violoncello

Natural de Astorga, Mabel Carro inicia os seus estudos musicais á idade de 8 anos con Inmaculada Requejo no Conservatorio Profesional Ángel Barja de Astorga (León). Continua os seus estudos de grao medio coas profesoras Marina Sanchís, Isabel Alija Vega e co profesor Sergio García. Mentres tanto, se perfeccionaría con Vladimir Atapin, Víctor Ángel Gil Serafini e Marius Díaz Lleal.

Asiste a numerosos cursos de perfeccionamento cos mestres Dimitri Furnadjiev, Vigen Sarkissov, Mijail Milman, Adolfo Gutiérrez Arenas, Luis Zorita, Aldo Mata, José Enrique Bouché, entre outros.

Cómpre salientar a súa experiencia en diversas orquestras como a Orquestra Nova da Sinfónica de Galicia e a Orquesta de la Escuela Internacional de Música Oviedo Joven. Tamén colabora en múltiples ocasións coa Coral Excelsior de Astorga, coa Coral Aguasblancas de Pola de Gordón, coa Orquestra Sinfónica de Melide, coa Orquestra do Círculo de Artesáns da Coruña en colaboración co Coro da Compañía Lírica Ofelia Nieto, Orquesta Sinfónica de la Asociación Cultural Diego Pisador de Salamanca, coa Nova Orquestra Galega das Artes e coa Joven Orquesta Sinfónica Punta del Este de Valladolid e ultimamente coa orquestra catalá Segle XXI.

Alumna activa da Escola de Altos Estudos Musicais de Santiago de Compostela no curso 07-08, recibiu clases de instrumento e de música de cámara dos profesores Plamen Velev e Anca Smeu, respectivamente.

Pertence ao cuarteto Col legno en Astorga e participa con frecuencia en distintas agrupacións musicais en Ponferrada (León), e arestora co Cuarteto Iacobus de Galicia, co que estrea diversas obras de autores de relevancia dentro da música contemporánea, como o compositor catalán Albert Sardá.

TERCEIRO CONCERTO: Tríos de Beethoven e Zemlinsky

Data e hora: mércores 6 de maio de 2009 ás 20.30 h

Lugar: Paraninfo da Reitoría

I

Trío para clarinete, violoncello e piano Op. 11.................... L. van BEETHOVEN

1770-1827

· Allegro con brio

· Adagio

· Allegretto

II

Trío para clarinete, violoncello e piano Op.3 ........................ A. von ZEMLINSKY

1872-1942

· Allegro ma non troppo

· Andante

· Allegro

INTÉRPRETES:

Carme Tubío Barreira, violoncello

Dolores García García, clarinete

Federico Mosquera Martínez, piano

CARME TUBÍO BARREIRA, violoncello

Inicia os seus estudos musicais á idade de 8 anos, no Conservatorio Felipe Paz Carvajal de Noia, na especialidade de violoncello, no que recibe clases dos profesores Viera Sebestikova e Dalibor Sebestik, e onde obtén as máximas cualificacións.

En xuño de 2005 supera as probas de acceso ao Conservatorio Superior da Coruña, onde recibe clases da profesora Clara Groba. Nese mesmo ano pasa a formar parte da Escola de Altos Estudos Musicais de Galicia e da Orquestra Nova da Sinfónica de Galicia, e participa con ambas as dúas en todas as actuacións programadas.

Participa en numerosos cursos de formación instrumental: 1º e 2º Encontro de  Cellistas Novos de Galicia, da man de Plamen Velev e Lluis Claret (2000 e 2001); clases maxistrais con Lluis Claret (2004); Curso Pirineos Classic en Canfranc (Huesca), con Angel Luis Quintana e Alain Meunier (xullo 2006); Curso en Ferrol con Asier Polo (decembro 2006).

Foi invitada como reforzo pola Orquestra Real Filharmonía de Galicia e Orquestra Sinfónica de Galicia. Tocou baixo a batuta de directores como Antoni Ros Marbá, Víctor Pablo Pérez, James Judd, Alberto Zedda etc.

Na actualidade continúa a súa formación coa profesora Barbara Switalska e ademais asiste esporadicamente a clases con David Etheve e outros profesores da Orquestra Sinfónica de Galicia.

DOLORES GARCÍA GARCÍA, clarinete

Comeza os seus estudos musicais aos 8 anos no Conservatorio Profesional de Pontevedra, onde finaliza o grao medio. No ano 2005 accede ao Conservatorio Superior da Coruña, onde prosigue actualmente os seus estudos de clarinete coa profesora Mariola Gil Lago.

Recibe clases maxistrais de Jose Luis Estellés, Philip Cooper, César Quesada e Juan Antonio Ferrer Cerveró.

Entra a formar parte da  Orquestra Nova da Sinfónica de Galicia no ano 2007. Nese mesmo ano entra na Nova Orquestra Galega das Artes.

Dentro da música de cámara recibe clases nos cursos de Cameralia, en que forma parte do Trío Richard Müllfeld, co que resulta finalista no Concurso Acordes de Caja Madrid.

FEDERICO MOSQUERA MARTÍNEZ, piano

Nace na Coruña en 1986. Recibe a súas primeiras clases de piano da man da profesora Ana Veiga. No ano 2000 entra no Conservatorio Profesional da Coruña, no que inicia os seus estudos de grao medio de piano, que finaliza coas máximas cualificacións. Actualmente compaxina os seus estudos de grado superior de piano no Conservatorio da Coruña, co profesor José Manuel Yáñez, cos de Enxeñería de Camiños na Escola Técnica desta cidade.

Recibe clases de piano da prestixiosa pedagoga Mercedes Goicoa desde 2001, e de composición con Antón García Abril desde 2005, nos cursos que o compositor imparte na EAEM de Santiago de Compostela. Así mesmo recibe clases do pianista e profesor da Academia de Música de Cracovia, Andrzej Pikul.

Foi finalista do Primeiro Concurso de Piano da ASGAIM (2004), do Concurso de Música de Cámara de Caixanova, e obtén o 2º premio do Concurso de Solistas desta entidade (2006). Nese mesmo ano é seleccionado para tocar como solista coa Orquestra Sinfónica do Conservatorio Profesional da Coruña.

Como compositor estrea no 2004 a súa Sonata para cuarteto de ventos con piano, dentro do 2º Encontro de Música Viva. Estréase tamén o seu trío para clarinete, viola e piano Las fiestas de San Petersburgo en outubro de 2005, no Museo de Belas Artes da Coruña, dentro do Ciclo de Compositores Novos. En xaneiro de 2007 ten lugar a estrea da súa Sinfonía de Cámara, coa Orquestra da EAEM, baixo a dirección de Maximino Zumalave. Así mesmo, en xuño de 2007 ten lugar a primeira audición do Scherzo para quinteto de ventos, no MACUF da Coruña, dentro do ciclo O oído contemporáneo, e en Valladolid, na Sala Caja España, froito da colaboración entre o MACUF e a Fundación FIDAH. A nosa universidade acolleu a estrea da súa Sonata para frauta e guitarra en maio de 2008 dentro do II Ciclo de Novos Intérpretes.

SEXTO CONCERTO: Obras de Händel, Grieg e Gaos para orquestra de cámara e a Oda “Come Ye Sons of Art” de Purcell. 

Data e hora: sábado 13 de xuño ás 20.30 h

Lugar: Auditorio do Conservatorio Profesional de Música 

I

Suite en Re Maior de Water Music  HWV 349 .............................. G.F. HÄNDEL

                                                                                                              1685-1759

· Allegro

· Alla Hornpipe
· Minuet
· Lentement
· Bourrée

Varen (Primavera) de Dúas melodías elexíacas, Op. 34.......................E. GRIEG

1843-1907

Suite ao xeito antigo ................................................................ A. GAOS BEREA

1874-1959

· Canone

· Zarabanda 

· Fughetta

· Fantasia
No 50 Aniversario da morte de Andrés Gaos Berea

II

Come Ye Sons of Art (Birthday Ode for Queen Mary, 1694) ……...H. PURCELL

1659-1695

1. Overture

2. Alto solo and chorus: Come Ye, Sons of Art 

3. Duet: Sound the trumpet

4. Symphony and Chorus: Come Ye, Sons of Art

5. Alto solo with Recorders and Strings: Strike the viol

6. Bass solo with Chorus: The day that such a blessing gave

7. Soprano solo with Oboe: Bid the virtues

8. Bass solo: These are the sacred charms

9. Duet with Chorus: See Nature, rejoicing

Mónica Pérez, soprano

Pablo M. Carreira, contratenor

Pedro Martínez Tapia, barítono

Coro Universitario da Coruña e Coro de Cámara da Coruña

Orquestra de Cámara da Universidade da Coruña

Director: Julián Jesús Pérez

MÓNICA PÉREZ LÓPEZ, Soprano

Nacida na Coruña en 1982, inicia os seus estudos musicais no Conservatorio Profesional de Música da Coruña. Continúaos no Conservatorio Superior desta cidade coa profesora Maite Bárbara, onde en 2008 obtén o título superior de música na especialidade de canto. Asistiu a cursos de canto con profesores como Marimí del Pozo e Ana Luisa Chova. Desde 2004 recibe clases periódicas da profesora Yolanda Montoussé.

Na actualidade é profesora de canto no Conservatorio Profesional de Música de Ferrol e na Escola Municipal de Música de Oleiros. Desde o ano 2002 é membro do Coro da Orquestra Sinfónica de Galicia, en que cantou como solista no seu concerto de X Aniversario e no ciclo Mozart en Xira.

PABLO M. CARREIRA, contratenor

Pablo M. Carreira nace na Coruña. Inicia os seus estudos de piano con Rosa Mª Rodríguez. Obtén o título de profesor de piano coas máximas cualificacións no Conservatorio Superior de Música da Coruña, onde finalizou os seus estudos coas profesoras Patricia Rejas e Elena Segura. 

Desde 2002 é membro do Coro da Orquestra Sinfónica de Galicia, onde actuou baixo a batuta de directores como Víctor Pablo, Christopher Hogwood, Jesús López Cobos, Fabio Bonizzoni, Alberto Zedda, Pablo Heras etc; e en varias producións do Festival Mozart e de Amigos da Ópera (Don Giovanni, Il dissoluto punito, Don Pasquale etc) Neste coro comeza a recibir clases de técnica vocal con Mª Carmen Subrido. É tamén membro do Coro Cantabile, con quen actuou como solista en varias ocasións no Palacio da Ópera da Coruña en 2007 e no Teatro Colón en 2008. Nese mesmo ano cantou como solista no Oratorio Theodora, xunto con Madrigalia. 

Actuou en distintos lugares de Galicia como membro de cuartetos e octetos vocais, así como de pianista en recitais de canto. É director da Polifónica Coruñesa Canticorum, que dirixiu en distintos certames corais en Galicia, entre os que se inclúe o certame anual de habaneras da Coruña. Con Cantabile e membros da Orquestra Sinfónica de Galicia gravou como solista un disco dedicado á obra sacra de Vivaldi. Estuda canto co tenor Pablo Carballido del Camino. 

Actualmente estase especializando en pedagoxía musical no Conservatorio Superior de Música da Coruña, onde tamén recibe clases de técnica vocal da profesora Maite Bárbara. Acude a numerosos cursos de técnica e interpretación pianística, de análise musical, de dirección coral, de canto e sobre todo, de pedagoxía e educación musical. No ámbito pedagóxico especializouse en psicoloxía evolutiva e da educación. Traballou como profesor de música en distintos colexios, escolas de música e conservatorios. Actualmente é profesor de linguaxe musical e de piano no Conservatorio do Liceo.

PEDRO MARTÍNEZ TAPIA, barítono
Nace na Coruña en 1984. Desde moi pequeno mostra grandes aptitudes para a música. Comeza os seus estudos musicais de piano aos 13 anos, con Anna Pogossian e obtén o título profesional de piano no Conservatorio Profesional de Música da Coruña en 2006. Recibiu clases de harmonía de Ludmila Orlova e Vera Pavlova. Inicia os seus estudos de canto a nivel particular con Pablo Carballido del Camino en 2002 e accede ao Conservatorio Profesional de Música da Coruña en xuño de 2003, onde recibe clase da profesora María José Ladra, ata obter o título profesional en 2007. Actualmente estuda o grao superior na Escola Superior de Canto de Madrid co profesor Manuel Cid e a pianista Paloma Camacho. 
Ademais dos citados estudos, participou como alumno activo no XI e no XII Curso Internacional de Canto de Helena Lazarska en Santiago de Compostela, na aula de Vera Mamleew, así como no I Curso de Canto impartido pola soprano rusa Liubov Sharnina. Así mesmo, complementou a súa formación con clases e orientacións de mestres como Marimí del Pozo, Inés Rivadeneira ou Daniel Muñoz. A súa formación musical complementouse tamén coa realización do I Curso de Dirección Coral Infantil impartido por Maite Oca no conservatorio da súa cidade. Ademais destes estudos é diplomado en Ciencias da Educación na especialidade de Educación Primaria pola Universidade da Coruña.
Como solista cantou o Requiem de G. Faurè, o Oratorio de Nöel de C. Saint-Saëns, a Misa en Sol Maior de Schubert na Catedral St. Martin de Bratislava, La Gran Vía de F. Chueca, La Rosa del Azafrán no Academy Theater de Shanghai e participou en numerosos recitais. Na Universidade da Coruña colaborou na estrea parcial de Inés e Bianca do compositor Marcial del Adalid, e no II Ciclo de Novos Intérpretes. Actualmente realiza a súa actividade profesional no seo da compañía Ópera XII, en Madrid, onde participou como solista en títulos como Gianni Schicchi de G. Puccini, The Medium de G. Menotti, o Marina de E. Arrieta.
CORO UNIVERSITARIO DA CORUÑA

O Coro Universitario nace en 1990, ano en que se funda a Universidade da Coruña. Presentouse nun concerto que se realizou na RI Colexiata de Sta. María do Campo. Nos seus comezos e até xuño de 1992 o coro traballou baixo a batuta de Julián Jesús Pérez, o seu director actual. Noutras etapas foi dirixido por Ramiro Cartelle e Marta Castanedo. Actuou en Galicia e tamén fóra da nosa comunidade: Madrid, Xixón, Vila-Real (Portugal) e Belfort (Francia).

No curso 2004-2005 o Coro Universitario iniciou unha nova etapa na que interveu xunto ao Coro de Cámara da Coruña en diversos concertos. Actuou nunha recepción de bolseiros Erasmus no Pazo de Mariñán. Tamén participou nunha Gala Lírica de ópera barroca e clásica xunto a solistas vocais galegos e mesmo xunto á Orquestra de Cámara da UDC e ao Coro de Cámara “Si vis me canere” de Santiago de Compostela. En 2008 actuou no Auditorio Martín Códax do Conservatorio Superior de Música de Vigo, invitados polo Coro Universitario desta cidade, e mesmo no XIII Encontro de Música Coral Fonseca. En agosto dese mesmo ano ofreceu tres concertos en xira por Polonia; participou no I Festival Coral Cantemus Omnes de Gdynia, no XXXVI Ciclo de Concertos de Órgano e Música de Cámara de Wladyslawowo e ofreceu un terceiro concerto na cidade de Gdansk.

Como entidade representativa da universidade intervén habitualmente en actos académicos e institucionais como aperturas de curso, doutoramentos honoris causa como o de D. Isaac Díaz Pardo, e mesmo en actos organizados por diversas facultades (Náutica, Dereito, Informática etc.)

O seu repertorio abrangue desde o gregoriano ata a música contemporánea, e inclúe cantos espirituais negros e cancións tradicionais do mundo, tendo en conta a calidade das versións que interpretan. 

O Coro Universitario, na súa dimensión formativa, dedicou durante o pasado curso parte do seu tempo ao estudo da lectura musical; como complemento ao traballo vocal que desenvolve nos ensaios, iniciou en xaneiro deste ano un seminario específico de técnica vocal por conta de Maite Bárbara, profesora de canto no Conservatorio Superior de Música da Coruña.

CORO DE CÁMARA DA CORUÑA

O Coro de Cámara da Coruña é unha agrupación no profesional de voces mixtas. Se ben cultiva todo tipo de música coral de cámara, o coro concede especial atención á polifonía europea do Renacemento, así como ao repertorio contemporáneo. 

Desde a súa presentación na RI Colexiata de Santa María o 11 de xuño de 1993, ofreceu concertos en distintos lugares de España (Madrid, Burgos, Zamora) e do resto de Europa. Así mesmo participa habitualmente en certames corais do ámbito local, nacional e internacional.

Realizou gravacións para diversos programas da RTVG. No seu repertorio destacan obras como a oda Welcome to all the Pleasures de H. Purcell e o Réquiem de G. Fauré, obras e ciclos corais de R. Halffter, F. Schubert, W.A. Mozart, F. Chopin, F. Mendelssohn, R. Vaughan Williams, E. Elgar, motetes e himnos de T.L. de Victoria, F. Guerrero, T. Tallis, Diego de Muelas (Mestre de Capela da Catedral de Santiago) etc. Colaborou en diversos proxectos con solistas vocais, orquestras de cámara, o Cuarteto “Moriatov” e os pianistas Irina Moriatova, José Manuel Yáñez e Rubén Alvar.

En 1995 actuou no Teatro Rosalía de Castro co motivo da súa reapertura. Tamén actuou en diversos teatros, templos e salas de concerto de Galicia: Teatro Colón (A Coruña), Auditorio de Galicia (Santiago de Compostela), teatros principais de Ourense e Pontevedra, Círculo das Artes de Lugo, Colexiata de Santa María da Coruña, Catedral de Tui, San Paio de Antealtares en Santiago, etc. 

En 1995 actuou en Escocia con un proxecto de intercambio co coro Edinburgh University Renaissance Singers. En decembro de 1997 realizou a súa segunda xira europea; nesta ocasión ofreceu dous concertos en Polonia e outro na cidade ucraína de Lviv. En agosto de 2002 participou no XXV Festival Internacional de Música de Órgano, Coral e de Cámara xunto ao organista finlandés Dan Lönnqvist na cidade polaca de Gdansk e no ciclo Concertos de Órgano, Corais e de Cámara en Gdynia xunto ao organista polaco Boguslaw Grabowski como parte dunha xira por Polonia.

Participou en numerosas ocasións en ciclos corais da cidade, como nos Encontros de Música Relixiosa e de Nadal e os Encontros de Música Coral Fonseca. En novembro de 2004 interveu con éxito de público e crítica no VI Ciclo Concertos de Outono que organiza o Museo de Belas Artes da Coruña. En novembro de 2005 ofreceu un concerto de música relixiosa na RI Colexiata de Santa María como conmemoración das vodas de prata de D. Rafael Taboada como abade do dito templo. Nos últimos anos colaborou en diversos concertos organizados pola Aula de Música do Vicerreitorado de Cultura e Comunicación da Universidade da Coruña.

ORQUESTRA DE CÁMARA DA UDC

Coa finalidade de ilustrar musicalmente o acto académico que se realiza cada ano con motivo da festividade de San Tomé de Aquino, un grupo de músicos novos ofreceu un breve concerto no Paraninfo da Universidade en xaneiro de 2005. A vontade de continuar a facer música xuntos levounos a se proporen a posibilidade de formar unha orquestra de cámara.

O seu repertorio abrangue desde o Barroco até o século XX e inclúe obras de compositores galegos como Chané, Montes, Veiga, Adalid ou Gaos. Até o momento interviñeron en diversos concertos celebrados na Coruña, en Ferrol e  en Santiago de Compostela, e mesmo colaboraron en diversos actos académicos da universidade, entre os que destaca a celebración do día de San Tomé de Aquino. Por outra banda, a orquestra clausurou o I e II ciclos de Novos Intérpretes na UDC en 2007 e 2008 e participou na Gala Lírica de ópera do Barroco e do Clasicismo en decembro do mesmo ano xunto a solistas vocais galegos, e na que interveu o Coro Universitario.

Fixo a súa presentación no Concerto de Nadal da UDC en 2006. Os compoñentes dedican parte do seu tempo ao estudo persoal das obras que van preparar, sen descoidaren os ensaios de conxunto, en que traballan baixo a dirección técnica de Víctor Raúl Cardoso (violín concertino) e artística de Julián Jesús Pérez (director). A Orquestra de Cámara da UDC é un proxecto fundamentalmente didáctico e non perde de vista a súa dimensión divulgativa da música, polo que pretende ofrecerlle o seu traballo a toda a comunidade universitaria e ao público en xeral. 

JULIÁN JESÚS PÉREZ, director

Naceu na Coruña. É titulado en piano polo Conservatorio da Coruña, licenciado en Filoloxía Inglesa pola Universidade de Santiago de Compostela, diplomado en Dirección Coral pola Junta de Castilla y León e profesor de Música no ensino secundario. Compatibiliza a súa actividade docente no IES E. Blanco Amor de Culleredo con diversas actividades musicais.

Comezou os seus estudos musicais da man de María Moscoso. Por consello desta excelente profesora, a quen lle debe unha formación en solfexo e en piano durante máis de dez anos, ingresou no Conservatorio da Coruña. Máis tarde traballou durante un longo período de perfeccionamento na Coruña e en Madrid con Irina Moriatova (piano) e Inés Rivadeneira (canto). En 2004 obtivo o Diploma de Estudos Avanzados na Facultade de Ciencias da Educación da universidade coruñesa. Neste ano leerá a súa tese de doutoramento.

Realizou diversos cursos en España, Alemaña, Hungría, República Checa e Reino Unido, con profesores como Alberto Blancafort, Pascual Ortega, Javier Busto, Martin Schmidt, Mireia Barrera, Marimí del Pozo, Andrew Carwood (director de The Cardinall´s Musick) e Janet Coxwell, entre outros. Así mesmo traballou repertorio coral con mestres da importancia de Jordi Casas, María Felicia Pérez, Christian Grube, Laszlo Heltay ou Peter Phillips (director do prestixioso grupo de música antiga The Tallis Scholars).

En 1991 recibiu o Premio-Bolsa Rosa Sabater do Curso Universitario Internacional de Música Española Música en Compostela na disciplina de Polifonía. No ano 1988 funda o Coro de Cámara Madrigalia; con el actuou en importantes eventos dentro da nosa comunidade autónoma. En 1990 crea o Coro Universitario da Coruña, do que foi o seu titular ata 1992, e do que retomou a dirección no curso 2004-2005. Desde a súa fundación en 1992 dirixe o Coro de Cámara da Coruña. Con esta formación actuou por toda Galicia, en cidades do resto de España e no estranxeiro: Escocia, Polonia e Ucraína.

Publicou diversos artigos de investigación e divulgación musical nas revistas Música y Educación e Cavatina. Desde 1999 é pianista acompañante de Capriccio Vocale, trío vocal integrado pola soprano Olga Raíces e o barítono Fernando Enseñat-Berea. Xunto a eles actuou por toda Galicia e en diversas cidades do resto de España (Palencia, Pamplona e Granada); o grupo gravou recentemente o seu primeiro CD.
CORO UNIVERSITARIO DA CORUÑA

E CORO DE CÁMARA DA CORUÑA

Sopranos: María Blanco Moar, Belén Carro Espada, Rocío López Villar, 

                   Rosa López Villar, Eva Sáenz de Urturi López, Tania Varela López, 

                   Miriam Vicente Vicente

Contraltos: María Barcea Penas, María Fernández Carballal, Dolores García Santos,  

                    Iria Reguera Torres

Tenores: Daniel Doval Doval, Guillermo Fernández Fernández, Carlos Montes,

                Carlos Regalado Urbina, José Manuel Yáñez Carballeira

Baixos: Julio Francisco Espiñeira García, Esteban Fernández Cobián, 

              Borja Iturbe Sánchez de Movellán, Alberto Miragaya Castro

ORQUESTRA DE CÁMARA DA UDC

Violíns primeiros: Víctor Raúl Cardoso Rada (concertino), 

                               Antón Carballo González, Rafael Carrasco del Pozo, 

                               Javier Fernández Rodríguez, Ana María Martínez Sedes

Violíns segundos: Juan Barbero Cancelo, Marta Oro Amón, Pablo Rodríguez Vila,  

                                Tania Varela López

Violas: Janet Fernández López, Gema P. Fraguela Gómez, Mario Otero Diz

Violonchelos: Valeri Moriatov (continuo), Marta García Nieto

Contrabaixo: J. Adolfo Alemany Alemany

Clave e órgano:  Rubén Alvar Fernández

Frautas: Juan José Dios Cañada, Diego Fernández Vilela

Óboes: José Antonio Neira Mella, Daniel Souto Neira

Fagot: Óscar Galán Adega

Trompetas: Miguel Brea Seoane, Roberto Brea Seoane

Trompas: Pedro Pintos Rodríguez, José Luis Silva García

Timbais: Robin Leira

Director: Julián Jesús Pérez

Aula de Música

Supervisión lingüística: 

Servizo de Normalización Lingüística da UDC

Colaboran:

Igrexa da Venerable Orde Terceira

Conservatorio Profesional de Música da Coruña

